Шейх әл-Әлбанидің сын айтумен шектен тыс айналысып кеткендерге берген насихаты
«Қарашы, бауырым... Мен саған және, біздің ойымызша, тура жолдан ауытқыған жастарға, ал Аллаһ бұны жақсырақ біледі, игі насихат беремін... Бір-біріңе сын айтып, уақытты жоғалтпаңдар және: «Пәленше былай деді, ал түгенше былай деді», - демеңдер. Өйткені, біріншіден, білімге мұның ешқандай қатысы жоқ, ал, екіншіден, бұл іс жүректерде ашу-ыза мен  өшпенділік туғызады. 
Білім – міне сендерге не қажет. Тек білім ғана «адамдар бұл адамды оның көп қателері үшін әділ түрде сынға алып отыр ма және біз оны бидғаттардың жақтаушысы немесе бидғат жасаушы деп атауға құқықтымыз ба?» деген сұрақтарға жауап бере алады...  Бұған тереңдей беру бізге не үшін қажет? Мен мұны істеу керек деп кеңес бермеймін, өйткені бүгін біз Құран мен Сүннет шақыруының немесе біз оны саләфи дағуаты деп атайтын шақырудың жақтаушылары үшін сынаққа айналған  бытыраңқылықтан зардап шегудеміз. Бұл бөлінушіліктің басты себебі, ал Аллаһ бұл туралы жақсырақ біледі, жамандыққа үндейтін нәпсі және ол мүлдем фиқхтың кейбір мәселелеріндегі келіспеушіліктер емес.    

Бұл – менің сендерге насихатым. Менен: «Сіз пәленше туралы не деп ойлайсыз?», -деп жиі сұрайды және мен сұраушының сұрап жатқан адамының не нағыз жақтаушысы, не, керісінше, оған қарсы пиғылдағы адам екенін түсінемін. Ол туралы сұрақ қойылып және «ол тура жолдан ауытқыған» деп айтылып жатқан адам бізге баяғыдан таныс болған бауырлардың қатарына жататын болып шығатын кездер де болады. Ал біз сұрақ қоюшыға: «Сен пәленше мен пәленшені не істейсің? Аллаһ Тағала саған бұйырғандай тура жолмен жүре бер. Білім ала бер және ол саған кейіннен салиқалы адамды салиқалы еместен және қателесетін адамды дұрыс істейтіннен ажыратуға көмектеседі. Бауырың «қателескені» үшін деп айтпай-ақ қояйық, бір яки бір-екі немесе одан көбірек мәселелерде ақиқаттан  азғантай ауытқығаны үшін оған қатысты ыза мен кегіңді ішіңе сақтама».
Тыңдаңыз: «Сильсилят әл-Худа уән-Нур», кассета № 784, уақыты 15:1

Сондай-ақ пайда алу үшін мынаны тыңдаңыз:

Шейх әл-Әлбаниге мынандай сұрақ қойылды: «(Бір бөлігі) белгілі бір ғалымның сөздерін ұстанатын, ал өзгелері басқа ғалымның пікірін  ұстанатын жастар бар. Соның салдарынан олар бір-біріне дұшпандық танытатын әртүрлі ағымдарға (хизбияға) ұқсап кетеді».

Шейх былай деп жауап берді: “Мұндай нәрсе Исламда рұқсат етілмеген! Біз үнемі сектанттыққа Исламда жол берілмейтінін және олардың біреулері бір ғана ғалымның пікірінен, ал басқалары басқа біреуінің пікірінен ұстап алатын мұндай шектен шығушылыққа Ислам тыйым салады  деп айтып келеміз. Алайда ол да, басқа кез келген ғалым да, пайғамбарлар мен елшілерден айрықша, қателесуден қорғалмаған. Әрбір мұсылман адам бір-біріне сүйіспеншілік және ықыластылық танытып, бұл өмірде бір-ақ адамнан өзге қандай адамды болмасын соқыр түрде жақтаушылықтан бас тартуы қажет, ал ол – Аллаһтың Елшісі (оған Аллаһтың игілігі мен сәлемі болсын)!” 
Тыңдаңыз: “Сильсиләтуль-худа уә-ннур” № 573.
